
Azərbaycan Respublikasının  " Dövlət torpaq kadastrı, torpaqların monitorinqi və yerquruluşu haqqında " Qanunda təbii yem sahələrinin geobotaniki tədqiqatlarının aparılması göstərilmişdir.
Respublikanın təbii yem bitkiləri yayılan əraziləri mövsümi istifadə edilən yay-qış otlaqlarından, biçənəklərdən və ilboyu istifadə edilən kəndətrafı örüşlərdən ibarətdir.
   Yay və qış otlaqları dövlət mülkiyyətində saxlanılmaqla fiziki və hüquqi şəxslərə qısa və uzunmüddətli istifadəyə verilir
   Təbii yem sahələri 3396,4 min hektar olub, respublika ərazisinin 39,3%-ni təşkil edir. Bundan 113,4 min hektarı biçənəklər, 1460 min hektarı qış otlaqları, 589,5 hektarı yay otlaqları, 1233,4 min hektarı isə kəndətrafı örüşlərdən ibarətdir.
Azərbaycan ərazisində yay və qış otlaqlarının ümumi sahəsi 2049,5 min hektar təşkil edir.
Yay və qış otlaq sahələrində, eləcə də kəndyanı örüşlər "marşrut" zamanı xəritələşdirmə fotoplan və yaxud topoqrafik xəritələr üzərində aparılır. Naturada marşurtlar  arası məsafə 1:10000 miqyasında 200m-dən, 1:25000 miqyasında 0,5km-dən, 1:50000 miqyasında 1km-dən və 1:100000 miqyasında isə 2 km-dən çox olmamalıdır.
Yay və qış otlaq sahələrində ot örtüyünün keyfiyyətini yüksəltmək və botaniki tərkibini qiymətli yem bitkiləri hesabına 1 hektarın məhsuldarlığını 5-6 sentnerə çatdırmaq məqsədilə eroziyaya məruz qalmış (663 min ha) və meliorasiya tədbirlərinin həyata keçiriləcəyi şorlaşmış, bataqlaşmış və su altında qalan (201 min ha) ərazinin 744 min hektarında səthi və 234 min hektarında isə əsaslı yaxşılaşdırma tədbirləri aparılmalıdır;
Çöl tədqiqat işlərinə başladıqda tədqiq olunan ərazi ilə tanış olmaq üçün sahələr marşrut üzrə gəzilir və (bitki örtüyünün öyrənilməsi məqsədi ilə) çöl tədqiqatlarına hazırlıq mərhələsindəki məlumatlar dürüstləşdirilir. Bu vaxt toplanmış əlavə məlumatlar çöl blankı və gündəliyinə qeyd edilir. Əgər aerokosmik və fototəsvirlərdən istifadə olunarsa, yerdə dəyişiklik baş verərsə, yenidən tədqiqatlar aparılır. Otlaq, biçənək və örüşlərin seçilmiş tipik sahəsinin "məntəqə" yaxud "dayanacaq" da bitkiliyin geobotaniki təsviri verilir, yer sahəsinin təsərrüfat (mədəni-texniki) vəziyyəti, məhsuldarlığı müəyyənləşdirilir, habelə bitkilərin herbarisi yığılır, yem nümunələri götürülür və eyni zamanda, yem sahələrinin xəritələşdirilməsi yerinə yetirilir.


















                             1.Təbii otlaq sahələrinin quruluşu
   Quru səthinin onda bir hissəsini əkin sahələri tutur, lakin təbii otlaqların ərazisi əkin sahələrindən iki dəfə artıqdır. Otlaqlar əsasən ya quru əraziləri, ya çox dik yamacları, yaxud da əkinçilik üçün yararsız, münbit olmayan əraziləri tutur. Yer səthinin beşdə bir hissəsini tutan bu otlaq sahələrində 3,3 mlrd. baş iri buynuzlu mal-qara, qoyun və keçi otarılır.
   Respublikanın təbii yem bitkiləri yayılan əraziləri mövsümi istifadə edilən yay-qış otlaqlarından, biçənəklərdən və ilboyu istifadə edilən kəndətrafı örüşlərdən ibarətdir.
   Yay və qış otlaqları dövlət mülkiyyətində saxlanılmaqla fiziki və hüquqi şəxslərə qısa və uzunmüddətli istifadəyə verilir. Biçənək və kəndətrafı örüşlər isə ümumi istifadəyə verilməklə bələdiyyə mülkiyyətində saxlanılmışdır.
   Təbii yem sahələri 3396,4 min hektar olub, respublika ərazisinin 39,3%-ni təşkil edir. Bundan 113,4 min hektarı biçənəklər, 1460 min hektarı qış otlaqları, 589,5 hektarı yay otlaqları, 1233,4 min hektarı isə kəndətrafı örüşlərdən ibarətdir.
Azərbaycan ərazisində yay və qış otlaqlarının ümumi sahəsi 2049,5 min hektar olub, bu təbii yem sahəsi bitki formasiyalarının təbii strukturuna ziyan yetirmədən və özünün bərpa olunma imkanmı saxlamaqla optimal ölçülərdə 2 milyon baş heyvanı yem ilə təmin etmək imkanındadır. Otlaqlarımızın bir qismi erməni işğalçılarının müvəqqəti olaraq nəzarəti altında olması və respublikamızda 8 milyona yaxm iri və kiçik buynuzlu heyvanın mövcudluğu yay və qış otlaqlarının həddən artıq yüklənməsinə səbəb olmuşdur. Təbii yem sahələrində hədsiz otarma ilə əlaqədar yükün artması, ekoloji baxımdan kənar müdaxilələrə daha həssas olan Azərbaycanın alp və subalp çəmən və çəmən-bozqırlarında daha ağır vəziyyət yaratmışdır.
Alp və subalp çəmənlərindən ibarət olan yay otlaqları respublikada heyvandarlığın inkişaf etməsində yem bazası olmaqla yanaşı, həm də böyük sutənzimedici və torpaqqoruyucu funksiya daşıyır. Azərbaycanın
yay otlaqları, əsasən dəniz səviyyəsindən 1600-3000 m (3200) yüksəklikdə olan dağlıq ərazilərdə yerləşmişdir. Yaylaqlar öz coğrafı mövqeyinə görə meşənin yuxarı sərhədi ilə birləşir. Lakin antropogen amillərin təsiri (xüsusilə hədsiz mal-qara otarılması) nəticəsində meşənin yuxarı (iqlim) sərhədinin aşağı salınması ilə əlaqədar geniş ərazilərdə meşənin yerində yaranan törəmə subalp çəmən və bozqırları da bura daxildir.
Subalp çəmənliklərindən yalnız otlaq kimi deyil, həmçinin süni biçənək kimi də istifadə olunur. Subalp çəmənliklərində bitki örtüyünün botaniki tərkibinin əsasını taxıl fəsiləsinə aid olan çoxillik bitkilər və qarışıq tərkibli müxtəlif çəmən otları təşkil edir.
Subalp çəmənliklərinin bitki örtüyü alp çəmənliklərinə nisbətən daha zəngin olub bitki qruplaşmalarının tərkibində 100-ə yaxın bitki növü iştirak edir. Burada ala tonqalotu, qoyun topalı, yerəyatıq topal, bənövşəyi tonqalotu, acar tonqalotu, çəmən tonqalotu, yumşaq süpürgə, qırtıc, müxtəlif növ paxlalı bitkilər və başqa ot növlərinin qarışığı yayılmışdır.
    Respublikamızın yüksək dağlıq zonalarındakı otlaqlaqların bitki örtüyünü təşkil edən subalp və alp çəmənliklərinin, bozqırlarımn tərkibində qırmızı çəmən yoncası, ağ çəmən yoncası, çəhrayı çəmən yoncası, aralıq çəmən yoncası, bulaq çəmən yoncası, çöl çəmən yoncası, əvəzotu, iyli paxladən və s. paxlalı bitki növləri geniş yayılmışdır.
    Azərbaycanın qış otlaqları da təbii-coğrafi şəraitinə və bitki örtüyünə görə çox rəngarəngdir. Bu, hər şeydən əvvəl respublikamızın iqlim-torpaq şəraitinin müxtəlifliyi ilə əlaqədardır. Respublikamızın qış otlaqları əsasən Kür-Araz ovalığı (Mil, Muğan, Şirvan, Qarabağ, Salyan düzləri və cənubi-Şirvan), Qobustan, Ceyrançöl, Ağyazı, Acınohur, Bozdağ, Xocasən, Daşüz silsilələrində, cənubi Qarabağda (Gəyən, Çaxmaq bozqırları), Naxçıvan MR-da isə Böyükdüzdə, dağ ətəklərində, Qarğabazarı və Arazətrafı çökəkliklərdə yerləşir.
Qış otlaqlarında nisbətən geniş yayılmış faydalı bitkilər birillik taxıl otlarıdır. Taxıllar fəsiləsinə mənsub olan bitkilər həmişə erkən yazda yax-şı inkişaf edib, yaşıl yem kütləsi əmələ gətirir. Dağətəyi zonalarda yerləşən qış otlaqlarında yazda əmələ gələn yaşıl ot örtüyünün tərkibində birillik taxıl otları nisbətən  az  olur.  Onların əvəzində taxıllara aid olmayan bəzi birillik ot bitkiləri çoxluq təşkil edir və qiymətli yem hesab olunur.
   Azərbaycanın qış otlaqlarındakı səhra, yarımsəhra və bozqır bitki qruplarından başqa bəzi yerlərdə ayrı-ayrı talalar şəklində bataqlıq, çala və çəmən bitki qruplarına da rast gəlinir.













                   














                  2. Təbii yem sahələrinin xəritələşdirilməsi

   Təbii yem sahələrinin xəritələşdirilməsi əsasən çöl tədqiqatında aparılır: çöl tədqiqatında  -  plan-xəritə əsasında (yerquruluşu planı)  naturada  "məntəqə" və "dayanacaq"lar mütləq nömrələnməlidir;  xəritədə otlaq-örüş sahələrinin konturları ayrılır. Konturlar oxşarlığına görə eyni və müxtəlif tipə bölünür. Eyni konturların ayrılması aşağıdakılara əsasən müəyyən edilir:
· ekoloji şəraitə (relyefi, torpağın mexaniki tərkibi, rütubətliyi);                  
· otlağın bitki örtüyünün növ tərkibi və quruluşu;
· yem sahəsinin mədəni-texniki vəziyyəti; 
· yem sahələrində otlaq tipləri üzrə məhsuldarlıq və yem keyfiyyəti.
Müxtəlif konturlar bir neçə tipləri (modifikasiyaları) birləşdirir və ayrı- ayrlıqda hər konturun əhatə etdiyi sahə və sahənin faizi göstərilir.
Eyni və müxtəlif  konturlarda geobotaniki göstəricilərin səciyyəsi verilir.
Geniş yem sahələrində yeni konturların ayrılmasında bəzən konturların sayı və nisbi faizində dəyişiklik olur.
Yay və qış otlaq sahələrində, eləcə də kəndyanı örüşlər "marşrut" zamanı xəritələşdirmə fotoplan və yaxud topoqrafik xəritələr üzərində aparılır. Naturada marşurtlar  arası məsafə 1:10000 miqyasında 200m-dən, 1:25000 miqyasında 0,5km-dən, 1:50000 miqyasında 1km-dən və 1:100000 miqyasında isə 2 km-dən çox olmamalıdır. Çətin keçilən dağ  və bataqlıq yerlərində marşrutun sıxlığını 1,5-2 dəfə azaltmaq olar.
Xəritələrdə marşrut üzrə ərazinin tədqiqi üçün xüsusi nömrələr qoyulur; otlaq və örüş sahələrində konturların sərhəddi müəyyənləşdirilir. Əgər kontur marşrutla kəsilərsə, onun sərhəddini ayırmaq üçün köndələn marşrutlarda tədqiqatlar yerinə yetirilir.
Marşrutlar düz xətli, yerdə aydın görünən (yolların kəsişməsi, çayların nyıısi, tikintili, meşələrin ətrafı və s.) olmalıdır.
Dağlıq yerlərdə (marşrutlarda yollar, cığırlar, dərələr və təpəliklər və s.) müəyyən edilərək çöl xəritəsində göstərilir.
Kənd təsərrüfatı bitkiləri altında olan əkin sahələrinin əhatəsində qismən yem sahələri yayıldıqda və 1:5000 miqyasda tədqiqat aparılarkən xəritələşdirmə hər konturun yoxlanması ilə yerinə yetirilir. Konturlar arasındakı sərhədlər kənd təsərrüfatı sahələrindən müxtəlif konturlarının topoqrafiq vəziyyətini nəzərə almaqla xəritəyə keçirilir.
Aerokosmik təsvirlərdən istifadə etməklə çöl geobotaniki tədqiqatlar aparılarkən öyrəniləcək sahənin yenidən gəzintisi başlanmalıdır və bu zaman fitolandşaftın qabaqcadan şifrlənməsi bütün bölgüləri əhatə etməlidir. O bölgülərdə geobotaniki təsvirlər qeyd olunur ki, orada əsas səciyyəvi bitkilər sayca üstünlük təşkil edir. Yenidən tədqiqatda məqsəd bitki örtüyünün səciyyəvi xüsusiyyətlərini müəyyənləşdirmək və xəritələşdiriləcək ərazinin təsvirlərində əksini dəqiqləşdirməkdir.
Bundan sonra ərazinin təbii-ekoloji xüsusiyyətləri haqqında məlumat toplayır və bitkilərin nişanəsinə görə şifrlənməsini müəyyən edib daha sonra isə digər bitkiliklərin (1-2 gündə) çöl tədqiqatında şifrlənməsi başlanmalıdır. O cümlədən, marşrutlar üzrə bitki örtüyünün tədqiq olunacaq yerləri müəyyən edilir. Qeyd olunan marşrutlarla gəzərkən təsvirlərə uyğun halda "şifrlənmənin" düzgünlüyünü yoxlayır, qeyd olunmuş yerlərdə geobotaniki təsvirlər aparılır və konturlarda şifrlər göstərilir. Geobotaniki konturların yerdə sərhədləri qoyulur. Əgər konturda əvvəlcə şifrlənmə vaxtı çətinlik olmuşdursa, o da aerokosmik və ya fototəsvirin üstünə keçirilir; bir-iki gün sahədə işlədikdən sonra həmin ərazinin kameral şifrlənməsi aparılır. Kameral şifrlənmənin düzgünlüyü marşrutların qoyulması və tədqiqi ilə yoxlanılır. Yenidən tədqiqatda "tipik sahə seçmək" üsulu ilə tədqiqat apararkən yem sahələrində bütün səciyyəvi bitkilərin nişanələri müəyyən olunur.Tipik sahələrdən alınmış fototəsvirlər ilə birlikdə geobotaniki təsvirlərin tərkibi yem sahələrinin (rayon və massivlər üzrə) ərazisində eyniləşdirilir.
    Eyniləşdirmənin  nəticələrini, marşrutların seyrək şəbəkəsi ilə yoxlayırlar, çünki geobotaniki bölgü və növ tərkibi şifrlənmə ilə məlum deyilsə, onda bu cür  sahələrin xəritələşdirilməsi ardıcıl şifraçma üsulu ilə aparılır.
 Geobotaniki xəritələşmədə aşağıdakı minimum ölçüdə konturlar ayrılır:     
· sərhədləri kəskin olduqda-25 mm2;
· sərhədləri aydın olduqda-50 mm2;
· sərhədlər aydın olmadıqda (bitki örtüyünün tədricən dəyişilməsində)- 400 mm2
Yem sahələrinin geobotaniki konturlarının sərhəddini xəritəyə keçirdikdə aşağıdakı göstərilən dəqiqlikdə sərhədlər aydın göründükdə, xətası 2 mm- dək, sərhədləri aydın olmayayn sahələrin modifikasiyası və yaxud tiplərin xətası 5 mm dəqiqlikdə ola bilər.
     Çöl xəritələrində geobotaniki konturların, "dayanacaq" ların və "məntəqə" lərin ardıcıllıq nömrəsi qeyd olunur. 
     Metodiki göstərişin tələbinə uyğun olaraq keçən illərdə (10-15 il əvvəl) tərtib olunmuş geobotaniki tədqiqatlara dair xəritələr və hesabata görə korrektirovka (yoxlanma) aparılır və bu zaman xəritələrdə konturlarda düzəlişlər göstərilir.
    Geobotaniki tədqiqat materiallarının korrektirovkasına aşağıdakılar aiddir: 
  - yem sahəsinin ərazisində (30%-dən artıq) kökündən yaxşılaşdırılma (fitomeliorasiya, qurudulma, şumlama və s.) aparılıbsa; 
   -   geobotanki tədqiqat materialları keyfiyyətlidir, lakin fiziki və hüquqi şəxslərin istifadəsi və icarəsində olan otlaq-örüş yerlərinin sərhədləri dəyişdirilib və yaxud son 3-5 ildə təsərrüfat daxili dəyişilmə olubdursa;
  -  geobotaniki xəritənin tərtibi üçün əlavə etməyə ehtiyac yoxdursa;
  -  metodiki göstərişdə nəzərdə tutulmuş yem sahəsinin yaxşılaşdırılması üçün tövsiyyələr (tədbirlər üzrə) konturların cədvəlində və hesabatda yazılırsa;
  -  geobotaniki xəritə keyfiyyətsiz plan-xəritə materialları əsasında olduqda (yem sahələri istifadəçilərin konturları və s.);
  - keyfiyyətcə və məzmunca dolğun olmayan geobotaniki və tədbirlər xəritələrində göstərilmədikdə;
 -  yem sahələrinin təsnifatı istifadə edildikdə;
 -  otlaq və örüşlərin "Azərbaycanın təbii yem sahələrinin təsnifatı"na müvafiq gəldikdə və ayrılmış konturlar yerə uyğun gəlmədikdə;
-  təsərrüfat vəziyyətinin xəritəsinə əlavə düzəlişlər aparıldıqda;
-  mədəni-texniki vəziyyətlər üzrə qismən göstəriciləri yoxdur və yaxud tamamilə dəqiq olmadıqda, eləcə də bu göstəricilərin xəritədə- naturaya uyğun (30%-ə kimi sahəsi) gəlmədikdə.
    Təbii yem sahələrinin səmərəli istifadəsi və yaxşılaşdırılması tədbirlərində əlavələri və düzəlişlərin aparılması aşağıdakı hallarda ola bilər: 
 -  geobotaniki xəritənin məzmunu dəyişdikdə;
 -  təsərrüfat vəziyyəti xəritəsinin məzmunu dəyişdikdə və yaxud fitomeliorasiya tədbirləri əsaslandırılmamış və tam əsaslı olmadıqda; 
 -  fitomeliorasiya üçün əlavə texniki işlər (yeniliklər və s.) aşkar edildikdə.
Xəritə materiallarının yoxlanılmasının həcmi əvvəlcə icra edilmiş geobotaniki tədqiqatları öyrəndikdən sonra bunun əsasında yem sahələrinin istifadəçisi və icarəçilərinin siyahısı tərtib olunur və siyahıda göstərilir.







         
        3. Təbii yem sahələrinin yaxşılaşdırılması
Təbii otlaq sahələrinin yaxşılaşdırılması tədbirləri aşağıdakılardan ibarətdir:
1.Yay və qış otlaqlarında ərazinin relyef, iqlim, bitki örtüyünün vəziyyətini, ilin əlverişli (yağıntılı) və ya əlverişsiz (quraq) olmasını nəzərə almaqla otarma normalarına ciddi əməl olunmalı, eroziya prosesinin güclü getdiyi və yarğanəmləgəlmə təhlükəsinin mövcud olduğu sahələrdə otarma məhdudlaşdırılmalı və ya qadağan olunmalıdır;  
2.Yay və qış otlaq sahələrində ot örtüyünün keyfiyyətini yüksəltmək və botaniki tərkibini qiymətli yem bitkiləri hesabına 1 hektarın məhsuldarlığını 5-6 sentnerə çatdırmaq məqsədilə eroziyaya məruz qalmış (663 min ha) və meliorasiya tədbirlərinin həyata keçiriləcəyi şorlaşmış, bataqlaşmış və su altında qalan (201 min ha) ərazinin 744 min hektarında səthi və 234 min hektarında isə əsaslı yaxşılaşdırma tədbirləri aparılmalıdır;
3.Otlaq və biçənəklərin bioloji məhsuldarlığını yüksəltmək məqsədilə ot örtüyünün botaniki tərkibi, torpağın fiziki-kimyəvi xüsusiyyətləri nəzərə alınmaqla gübrələmə işlərinin aparılması vacibdir. Üzvi gübrələrin 5 ildən bir (hər hektara orta hesabla 20 ton qurumuş peyin), mineral gübrələrin isə 2-3 ildən bir (hər hektara fiziki çəkidə orta hesabla 1-2 sentner ammonium şorası, 2-2,5 sentner superfosfat, 1-15 sentner kalium-xlorid) verilməsi məsləhətdir;
4.Otlaqlarda səthi və kökündən yaxşılaşdırma tədbirləri görülməli, səthi yaxşılaşdırma zamanı otlaqların hər hektarına 40-60 kq xaşa toxumu, 8-10 kq yonca toxumu, 18-30 kq isə taxıl fəsiləsinə mənsub olan ot növləri toxumlarının səpilməsi həyata keçirilməlidir;
    Biçənəklərin düzgün təşkili və onların yaxşılaşdırma tədbirlərinin işlənməsindən ötrü aqrotəsərrüfat tədqiqatları, biçənəklərin sənədləşdirilməsi aparılır. Bu zaman onların növü və faktiki istifadəsi, relyefin səciyyəsi, nəmlənmənin səviyyəsi (normal, izahi və ya qıtlığı), bitkiliyi və və onun yem qiymətləndirilməsi, kulturtexniki və təsərrüfat vəziyyəti, sahələrin şumlamaya, mexaniki biçinə yararlılığı və s. müəyyən edilir. Biçənəklərin məhsuldarlığının artırılmasının ən yaxşı yolu onlardan qarışıq qaydada istifadə etməkdir (biçənək və otarma sahəsi kimi). Bundan ötrü biçənəklər üçün 2-3 il biçənək sahəsi kimi, 3-4 il bir biçim + biçim yerində otarma layihəsi işlənir. Son 1-2 il ərzində sahə örüş kimi istifadə olunur. Biçim yerində otarma ot durumunun keyfıyyətini yaxşılaşdırır. Biçənək massivi müxtəlif istifadə müddəti olan sahələrə bölünürlər. Məsələn, subasar çəmənlərdə biçimin aşağıdakı qaydada aparılması böyük səmərə verir: 1-ci il - toxumların cücərmə fazasında; 2-ci il - sünbülləmə fazasında; 3-4-cü illərdə - çiçəkləmə fazasında. Tədqiqatlar göstərir ki, biçim dövriyyəsinin bu sxemində tətbiqi biçənəklərin məhsuldarlığı sabit saxlamağa imkan verir. Biçənək sahələrinin layihələndirilməsi zamanı aşağıdakı tələblər nəzərə alınır:
  -  biçənək dövriyyəsinə daxil edilmiş massivlər torpaq və başqa təbii şəraitlərinə görə yekcins olmalıdırlar;
  -  ayrı-ayrı dövriyyə sahələri bitki tərkibinə və bitkilərin inkişaf fazalarına (sünbülləmə, çiçəkləmə və s.) görə yekcins olmalıdırlar;
   -  səthi və əsaslı yaxşılaşdırılma tədbirlərinin tipinə və xarakterinə görə eynitipli olmalıdırlar;
   -  kifayət qədər geniş ərazilər layihələndirmə üçün ayrılmalı və tərəflərin ölçüsü və konfiqurasiyası mexanikləşdirmənin şərtlərinə optimal cavab verməlidir.
    Biçənək sahələri ayrı-ayrı ailə kənd (fermerlərin) təsərrüfatlarının istifadəsində və ya ümumi istifadədə ola bilər. Hər bir halda yuxarıdakı şərtlər gözlənilməlidir.                             Tövsiyyələr (tədbirlər xəritəsi və hesabatda yazılır) əsasən geobotanik, zootexnik, torpaqşünas və yerquruluşçusu mütəxəssislərin iştirakı ilə hazırlanır. Təklif olunan tövsiyyələr yem sahələrinin məhsuldarlığının artırılması və yemin keyfiyyətinin yaxşılaşdırılması üçün, eləcə də zəngin yem mənbəyinin yaradılmasına cavab verməlidir.
    Ümumiyyətlə, tövsiyyə olunan tədbirlərdə çöl tədqiqatı materiallarından (xəritəsi və blankları və s.) istifadə etməklə elmi-metodiki vəsaitlərə istinad olunmalıdır.
Tövsiyyələrdə aşağıdakılar nəzərdə tutulur:
   -  səthi və kökündən yaxşılaşdırılma tədbirləri mümkündürsə;
   -  otlağın su-hava rejiminin nizamlanması;
   -  mədəni-texniki vəziyyətinə görə örüş və otlaq sahələrinin səmərəli istifadəsi;
   -  yabanı yem bitkilərinin yığılması üçün «tipik» sahələrin seçilməsi;
   -  yem sahəsində qiymətli yem bitkiləri ilə yanaşı dərman və adı "Qırmız kitab"a düşən bitkilərin mühafizəsi.
Qeyd edilən tövsiyyələrdə təbii yem sahələrinin səthi və kökündən yaxşılaşdırılması, həmçinin səmərəli istifadəsi üçün təklif olunan tədbirlərin iqtisadi səmərəliliyi göstərilir.
    Təbii yem sahələrinin təsərrüfat yaxud mədəni-texniki vəziyyətinə əsasən yay və qış otlaqları, eləcədə kəndətrafı örüşlərin yaxşılaşdırılması tədbirləri üçün nəzərə alınmaqla, təsərrüfat vəziyyətləri xüsusi cədvələ köçürülür.
    Səthi yaxşılaşdırılma tədbirləri çöl tədqiqatında o zaman təklif edilir ki, bitki örtüyündə çoxillik taxılotları və paxlalılara aid növlərin layihə örtüyü 20%-ə qədər, kollarla isə 20%-dən artıq olmasında, eroziyaya uğraması ehtimalı və şumlanması mümkün olmayan dik yamaclıqlarda, qumsallıqlarda və s. göstəricilərə cavab versin.
Səthi yaxşılaşdırılma tədbirlərinə aşağıdakılar aiddir: 
  -   mədəni-texniki tədbirlər, o cümlədən torpağın becərilməsi (diskləmə, dırmıqlama, malalama və s.); gübrələrin səpini üçün, növü və vaxtı;
  -   seyrəkləşən yem sahəsinə tövsiyyə olunan yem bitkilərinin səpin norması;
  -    bitki örtüyünün bərpası üçün aqrotexniki tədbirlərin görülməsi; zərərli, zəhərli və alaq bitkilərinin məhvi məqsədi ilə mexaniki mübarizə tədbirlərinin aparılması.
     Səthi yaxşılaşdırılmanı həyata keçirərkən ekoloji tarazlığın mühafizəsinə diqqət etmək vacibdir. Eyni zamanda müvəqqəti olaraq otarmanı qadağan etmək, otlaq dövriyyəsinə əməl etmək, yabanı və mədəni yem bitkilərinin normasına və torpaq-iqlim şəraitinə uyğun halda səpilməsi, eləcə də su rejiminin nizamlanması zəruridir ki, ot örtüyü tezliklə bərpa olunsun.
    Səthi yaxşılaşdırılmanın tətbiqinin iqtisadi və ekoloji səmərəliliyi ondan ibarətdir ki, təbii yem sahələrində yabanı yem, dərman və s. faydalı bitkilər olur ki, bu da öz növbəsində ətraf mühitin mühafizəsini təmin edir.
     Təbii yem sahələrinin kökündən yaxşılaşdırılması tədbirləri o vaxt tövsiyyə edilir ki, təbii bitki örtüyünü dəyişdirmək və daha zəngin otlaq və ya "iri” sahələri yaratmaq tələb olunsun. Bu tədbirə elə sahələr aid edilir ki, ora əhəmiyyətli dərəcədə kollaşmış, tapdalanmış, kəsəklənmiş və şoranlaşmışdır.
     Kökündən yaxşılaşdırılma və fitomeliorasiya tədbirlərinin aparılması ilk növbədə az məhsuldar torpaqlarda və çox xərc tələb olunmayan sahələrdə tövsiyyə edilir.










           4.Təbii yem sahələrinin səmərəli istifadəsi tədbirləri
Təbii yem sahələrinin səmərəli istifadəsinə dair bəzi tədqiqatlar aşağıdakılardır:
1.Təbii yem sahələrinin mədəni-texniki vəziyyəti haqqında geobotaniki tədqiqata dair məlumatlar aşağıdakı kameral işlərdə istifadə olunur:
  -  mədəni-texniki vəziyyətin xəritəsi (yaxşılaşdırılma və səmərəli istifadə edilməsi xəritəsi ilə birlikdə) hazırlandıqda;
  -  tipoloji tərkibin səciyyəsində;
  -  məhsuldarlıq və yem ehtiyatının müəyyənləşdirilməsində;
  -  konturların siyahısı cədvəlinin tərtibində;
  -  yem sahəsinin düzgün istifadəsi üçün tədbirlərə dair hesabatın yazılmasında;
  - örüş və otlaq sahələrinin təsərrüfat vəziyyətinin növləri və dərəcələri üzrə təsnifata əsasən sahələrin hesablanmasında.
2.Təbii yem sahələrinin səmərəli istifadəsi və yaxşılaşdırılması üzrə tədbirlər çöl tədqiqatı mərhələsində aşağıdakılara əsasən müəyyən edilir:
  -  bitki örtüyünün növ tərkibinə və quruluşuna;
  -  bitkilərin ekoloji şəraitdə (relyef, torpaq, rütubətlik və s.) inkişafına;
  -  bitki örtüyünün məhsuldarlığı və yem sahəsinin ölçüsünə;
  -  mədəni-texniki vəziyyətinə;
  -  istifadə edilmə şəraitinə;
  -  təbii yem sahələrinin səmərəli və düzgün istifadəsindən ötrü qabaqcıl elmi nailiyyətlər və təcrübələrdən istifadə olunmasına;
  -  yem keyfiyyəti və məhsuldarlığın aşağı olması səbəbinin öyrənilməsinə.
Yem sahələrinin səmərəli istifadəsi tədbirlərinə aşağıdakılar daxildir:
   -  otlaq və örüşün növbəli otarma sistemini tətbiq etmək;
   -  güzlə yaxud hissə-hissə otarmanı tətbiq etmək;
   -  otlaq (örüş) yükünün tənzimlənməsi, müvəqqəti olaraq azaldılması və yaxud 1-2 il müddətinə otarmanın dayandırılması;
    - yeyilməyən bitki qalıqlarının sahədən yığılması, quru ifrazatların hamarlanması, gübrələrin verilməsi və s.
Yem istehsalını və yem əldə etməsini səmərəli təşkil etmək problemi, böyük texniki, texnoloji  təşkilati və iqtisadi məsələləri birləşdirir.
     Yem bazasının səmərəli təşkilinin əsas prinsipləri aşağıdakılardır:
1.Müəssisənin ixtisaslaşmasına və regionların şəraitinə uyğunluğu. 
    Plan ixtisaslaşması müəyyən edilərkən, iqtisadi amillərlə yanaşı, təbii amillər də nəzərdə tutulur. Hər şeydən əvvəl kənd təsərrüfatına yararlıların tərkibi və quruluşu uçota alınır. Onlar yem istehsalının təşkilinə, yeni zamanda, qara malın yemləmə tipinə təsir edir;
2.Yem ehtiyatlarının ümumi həcmi, başların böyüməsini (artımını) və onun məhsuldarlığını mütləq qabaqlamalıdır və yüksək olması prinsipi.
    Bu gələcəkdə heyvandarlıq məhsulu çıxımının yüksəlməsinə yaxşı şərait yaradır, ayrı-ayrı illərdə heyvandarlığı qeyri normal iqlim şəraitinin təsirindən sığortalayır. Ölkənin qabaqcıl təsərrüfatlarının təcrübəsi göstərir ki, heyvanların məhsuldarlığının artması ilə yem məhsullarının ödənilməsi də yüksəlir. Bu müasir komplekslərdə, fermalarda məhsuldar heyvanların saxlanılmasının iqtisadi cəhətdən məqsədə uyğunluğunu göstərir. Lakin yem məhsulunun ödənilməsi yalnız məhsuldarlığın müəyyən səviyyəsinədək artır ki, bu da canlı orqanizmin xüsusiyyətindən asılıdır. Bununla əlaqədar yemlərin kəmiyyət və keyfiyyət ehtiyatını nəzərə alaraq, heyvandarlıq məhsullarının artırılması geniş təkrar istehsalın hər iki faktorları optimal uyğunluq hesabına planlaşdırılmalıdır: kəmiyyətcə və keyfiyyətcə;
3.Tarla və mədəni çəmənotlaq yem istehsalı ilə təbii yem əldə edilməsinin optimal uyğunlaşdırılması əsasında torpaqdan səmərəli istifadə edilməsi.
   Bu bütün torpaq ehtiyatlarından düzgün istifadə etməyə və əmtəəlik məhsul artırılmasına nail olmağa imkan verir. Yemlərin həcminin artırılması ilk növbədə yem və dənli bitkilərin (yem üçün) məhsuldarlığının artırılması, onların səpin quruluşunun təkmilləşdirilməsi, təbii məhsuldarlığın artırılması və mədəni çəmənotlaq yararlıların yaradılması, daha doğrusu intensivləşmə əsasında yaradılması hesabına həyata keçirilməlidir. Belə yem istehsalı ekstensiv yolla yem istehsalından iqtisadi baxımdan daha etibarlıdır. Belə ki, təbii şəraitdən az asılıdır. Lakin hər hektara yüksək əmək və vəsait məsarifləri tələb olunur. Odur ki, yem istehsalının səmərəliliyini yüksəltmək üçün əlavə məsariflərdən səmərəli istifadə etmək yolu ilə optimal həcmə malik yemçilik sahəsi üzrə təsərrüfatın aparılması sistem və metodları təkmilləşdirmək, vahid yem sahəsindən minimum əmək və material sərf etməklə maksimum tam dəyərli yemlər əldə olunmasına nail olmaq lazımdır.
    Təbii və iqtisadi şəraitdən asılı olaraq yemlərin tərkibi, həmçinin yemləmə tipləri və yem istehsalı bölgələrdə müxtəlif vəziyyətlərdə tədarük edilir.
    Yem istehsalının səmərəli tipi dedikdə, müəyyən həcmdə tərkibdə nisbətən ucuz yemlərin alınması, yem vahidi ilə hesablanılır və müəssisədə mövcud cəmi başların balanslaşdırılmış yemləmə üçüntərkibində kifayət miqdarda qida maddələri olan sistem başa düşülür.
    Azərbaycan şəraitində tarla növbəli əkinlərdə tarlanın 50 faizdən çoxunu dənli, texniki və başqa ərzaq bitkiləri təşkil edir. Dənli bitkilər çuğundur, pambıq, yonca bitkiləri ilə növbələşir ki, əlavə sahədən heyvandarlıq üçün yem kimi istifadə edilir. Əkin sahələrində ən çox yemlik üçün çoxillik yonca bitkisi əkilir ki, bunun da ümumi əkin sahəsi 2007-ci ildə 157 min hektar təşkil etmişdir. Yonca səpini sahələrindən biçinarası bir su verməklə ildə 5 dəfə yaşıl yem əldə etmək mümkündür. Hər hektar yonca əkini sahəsindən bir biçində 300 sentner yaşıl kütlə əldə edilir. Yaz biçini soluxdurularkən bir başa qara-mala yedizdirilir. Sonrakı biçilən yonca presləşdirilir və qış aylarına saxlanılır. Qaramalın yay aylarında yemləndirilməsi otlaq və biçənəklərdən əldə edilən yemlər hesabına həyata keçirilir. Payız aylarında otlaq və biçənəklərdən yaşıl yem tükəndiyi üçün əkin sahələrində səpilmiş yem bitkilərindən istifadə edilir.
   Yem istehsalına kənd təsərrüfat yararlılarının tərkibi, otlaq dövrünün müddəti və bitkiçilik və heyvandarlıq sisteminin aparılması əhəmiyyətli dərəcədə təsir göstərirlər.







                                Nəticələr
    Alp və subalp çəmənlərindən ibarət olan yay otlaqları respublikada heyvandarlığın inkişaf etməsində yem bazası olmaqla yanaşı, həm də böyük sutənzimedici və torpaqqoruyucu funksiya daşıyır. Azərbaycanın
yay otlaqları, əsasən dəniz səviyyəsindən 1600-3000 m (3200) yüksəklikdə olan dağlıq ərazilərdə yerləşmişdir. Yaylaqlar öz coğrafı mövqeyinə görə meşənin yuxarı sərhədi ilə birləşir.     
    Azərbaycanın qış otlaqları da təbii-coğrafi şəraitinə və bitki örtüyünə görə çox rəngarəngdir. Bu, hər şeydən əvvəl respublikamızın iqlim-torpaq şəraitinin müxtəlifliyi ilə əlaqədardır.
Yay və qış otlaq sahələrində, eləcə də kəndyanı örüşlər "marşrut" zamanı xəritələşdirmə fotoplan və yaxud topoqrafik xəritələr üzərində aparılır. Naturada marşurtlar  arası məsafə 1:10000 miqyasında 200m-dən, 1:25000 miqyasında 0,5km-dən, 1:50000 miqyasında 1km-dən və 1:100000 miqyasında isə 2 km-dən çox olmamalıdır.
    Ümumiyyətlə, tövsiyyə olunan tədbirlərdə çöl tədqiqatı materiallarından (xəritəsi və blankları və s.) istifadə etməklə elmi-metodiki vəsaitlərə istinad olunmalıdır.
Tövsiyyələrdə aşağıdakılar nəzərdə tutulur:
   -  səthi və kökündən yaxşılaşdırılma tədbirləri mümkündürsə;
   -  otlağın su-hava rejiminin nizamlanması;
   -  mədəni-texniki vəziyyətinə görə örüş və otlaq sahələrinin səmərəli istifadəsi;
   -  yabanı yem bitkilərinin yığılması üçün «tipik» sahələrin seçilməsi;
   -  yem sahəsində qiymətli yem bitkiləri ilə yanaşı dərman və adı "Qırmız kitab"a düşən bitkilərin mühafizəsi.
Qeyd edilən tövsiyyələrdə təbii yem sahələrinin səthi və kökündən yaxşılaşdırılması, həmçinin səmərəli istifadəsi üçün təklif olunan tədbirlərin iqtisadi səmərəliliyi göstərilir.
Yem sahələrinin səmərəli istifadəsi tədbirlərinə aşağıdakılar daxildir:
   -  otlaq və örüşün növbəli otarma sistemini tətbiq etmək;
   -  güzlə yaxud hissə-hissə otarmanı tətbiq etmək;
   -  otlaq (örüş) yükünün tənzimlənməsi, müvəqqəti olaraq azaldılması və yaxud 1-2 il müddətinə otarmanın dayandırılması;
    - yeyilməyən bitki qalıqlarının sahədən yığılması, quru ifrazatların hamarlanması, gübrələrin verilməsi və s.

